
gneur conten reception de peille svce q desirez est furnie a vre

frere. Je luy furniray incontinent. Quant est de son eschange il

ny a moien aucun den parler nestant mond. seigneur de la par

tie. Sur ce point me recomand affectueusem en vre bonne gre

pry le createur vous donner,

Mons de Boucle, continuaon des siennes stes.

A Mons, le xI° decembre 1580.

« Vre affectionee amie a vous faire plaisire, »

M. DE HoRNES.

A Monsr

Monsr de Boucle, Premier Eschevin de

la ville de Gand, a Gand.

CCCLXII.

Lettre du Prince d'Orange à Josse Borluut. — Il

propose d'établir un impôt sur la bierre. — Pré

cautions stratégiques à prendre. — Échange de pri

sonniers. (Mss. B.)

Monsieur de Boucle,

Je suis bien aise d'avoir entendu par vos lettres, le bon deb

voir que vous continuez de faire pour redresser les affaires, et

me semble si vous pouviez avecq les aultres membres impetrer

de la comune ceste imposition sur les grosses bieres, dont vous

m'escrivez, que ce seroit une bonne ouverture pour soulager le

païs de Flandre. Je desire scavoir le succes de ceste entreprise

que vous me mandez de la maison de Ghiseghem. Mais surtout

advertissez bien nos gens qu'ils aient des bons espies pour n'estre

surpris, car combien que les ennemis sont amusez par les Fran

cois vers le Cambresi, toutesfois il est a craindre qu'il ne face

quelque grande traicte, et qu'il charge nos gens a despourveu.

Aussi vous adviserez sil y aura moien d'empescher le ravitail

lement d'Allost, d'aultant que vous scavez qu'il importe. Quant

au faict de Champaigni ie scay trop bien la grande envie qu'ils

ont de le retirer, et combien que ie desireroy bien que nous

puissions avoir vostre frere, toutesfois vous scavez la grande

inegalité quil y a. Mais come ie vous ay escrit par cy devant,

voiez si par le moien de Madame de Lalaing on pourra faire

quelque chose, ou par quelque aultre moien convenable, et ie

m'y emploieray volontiers. Et sur ce ie prieray Dieu vous donner,

Monsieur de Boucle, avecq bonne sante heureuse vie et longue.

De Delft, le xn° jour de decembre 1580.

Vre bien bon amy a vre comandement,

GUILLE DE NAssAU.

A Monsieur de Boucle, Premier Eschevin

de la ville de Gand.

CCCLXIII.

Lettre du Prince d'Orange à Josse Borluut. — Il le

remercie de lui avoir communiqué une lettre inter

ceptée. — Il est nécessaire de serrer Alost de près.

(Mss. B.)

Monsieur de Boucle,

Je vous remercie de la lre appellee intercepte que vous m'avez

envoyee. Il me semble que les ennemis nous estiment peu advisez

de nous vouloir faire croire que des lres si mal basties, et avecq

si peu de fondement soyent parties d'entre nous, lesquelles ne me

semblent meriter aulcune responce (1). Je suis bien aise que vous

serriez la ville d'Alost, et sera bon de la presser encores de plus

en plus, mais comme je vous ay escrit par cy devant il est neces

saire d'avoir de bons espions pour scavoir ou est l'ennemy (2).

(1) Voyez la note t. II, p. 189.

(2) Voyez le numéro précédent.


